
Perpustakaan UMSKAL dan PPZ-MAIWP anjur
Telaah Siri 3 sempena Bulan Integriti UMS

LABUAN: Universiti Malaysia
Sabah Kampus Antarabangsa
Labuan (UMSKAL) menerusi
Bahagian Perpustakaan men-
ganjurkan Program Semarak
Ilmu @ UMSKAL: Telaah Siri
3 bertajuk "Tumbuk Rusuk:
Pengkisahan dari Tirai Besi’
sempena Bulan Integriti Uni-
versiti Malaysia Sabah (UMS)
2026 pada Isnin lalu.

Program di Dewan The-
atrette, UMSKAL itu dian-
jurkandengan kerjasama Pusat
Pungutan Zakat, Majlis Agama
Islam Wilayah Persekutuan
(PPZ-MAIWP) Cawangan
Labuan dan menghimpunkan
warga UMSKAL serta wakil
agensi kerajaan di Wilayah
Persekutuan Labuan.

Telaah Siri 3 menampilkan
penulis buku Tumbuk Ru-
suk: Pengkisahan dari Tirai
Besi, Mohd Firdaus Ramlan
yang juga merupakan mantan
majistret, penceramah integ-
riti, motivator dan konsultan
latihan.

Mohd Firdaus berkongsi
pengalaman serta pengajaran
yang terkandung dalam karya
berkenaan dengan memberi
penekanan kepada persoalan
integriti,amanah, akauntabiliti,
keinsafan dan pembentukan
jati diri.

Perkongsian itu turut mem-
bawa peserta menelusuri re-
aliti di sebalik tirai besi serta
memahami bagaimana sesuatu
pilihan dan keputusan dalam
kehidupanbolehmembawake-
sanyang besar kepadaindividu,
keluarga dan masyarakat.

Pengarah UMSKAL, Prof.
Dr. Shamsul Bahari Shamsu-
din,dalamucapanalu-aluannya
berkata, penganjuran program
berkenaan amat bertepatan
dengan Bulan Integriti UMS
kerana integriti tidak seharus-

TERIMA KASIH: Sharifah (duakiri) menyampaikan cenderamata kepada Mohd Firdausdiperhatikan

Mohammad Haziq (kiri).

nya dilihat semata-mata dalam
konteks pematuhan terhadap
peraturan dan tatakelola.

Menurut beliau, integriti
merupakan nilai yang berkait
rapat dengan prinsip, amanah
dan tanggungjawab seseorang
dalam membuat sesuatu kepu-
tusan, khususnya ketika ber-
hadapan dengan cabaran,
kepentingan dan tekanan.

Beliau berkata, sebagai se-
buah institusi pengajian tinggi,
universiti bukan sahaja ber-
tanggungjawabmenyampaikan
ilmu dan melahirkan graduan
berkemahiran, malah mem-
punyai tanggungjawab yang
lebih besar dalam membentuk
individu yang mempunyai
pertimbangan matang, kekua-
tan prinsip serta keberanian
moral.

“Masyarakat pada akhirnya
bukan sahaja menilai graduan
berdasarkan ilmu dan kelay-
akan yang dimiliki, tetapi turut
melihat bagaimana mereka
melaksanakan amanah dan
tanggungjawab yang diberi-
kan,” katanya.

Teks ucapan beliau diba-
cakan Ketua Pentadbiran
UMSKAL, Sharifah Ismail.

Turut hadir Penolong Pen-
gurus Pusat Pungutan Zakat
MAIWP Labuan, Mohammad
Haziq Abang Sapri Awang,
Pengarah Bahagian Integ-
riti UMS, Darwis Manainus
Awang Kangit dan Ketua
Bahagian Perpustakaan UM-
SKAL, Rosnitah Gumpar.

Dalam pada itu, Dr. Sham-
sul turut menghargai usaha
Bahagian Perpustakaan UM-
SKAL dalam meneruskan
Program Semarak Ilmu @
UMSKAL sebagai wadah yang
mempertemukan warga uni-
versiti dan masyarakat dengan
penulis, ilmuwansertaindividu
yang mempunyai pengalaman
dan ilmu untuk dikongsikan.

“Perkembangan teknolo-
gi dan perubahan landskap
maklumat telah memperluas
peranan perpustakaan univer-
siti sebagai pusat penyebaran
ilmu dan maklumat yang di-
namik, dengan menghubung-
kan masyarakat kepada sum-
ber pengetahuan yang sahih,
relevan dan berkualiti bagi
menyokong pembelajaran,
pengajaran, penyelidikan serta
pembudayaan ilmu.

“Perpustakaan turut berper-

anan sebagai wadah intelektual
yang menghubungkan ilmu
dengan masyarakat melalui
pelbagai bentuk perkongsian
dan wacana.

“Program seperti Semarak
Ilmu memberi ruang kepada
sesebuah karya untuk ditelaah
secara lebih mendalam, idea
dipertukarkan, pengalaman
dikongsikanserta pengetahuan
diterjemahkankepadapemaha-
man yang lebih bermakna dan
bermanfaat kepada Masyar-
akat,” katanya.

Programberkenaanmerupa-
kan kesinambungan Semarak
Ilmu @ UMSKAL,satuinisiatif
Bahagian Perpustakaan UM-
SKAL dalam memperkukuh
budaya ilmu dan pembacaan
sertamenggalakkan wacanain-
telektual dalamkalangan warga
kampus dan masyarakat.

Penganjuran Telaah Siri
3 dengan kerjasama PPZ-
MAIWP Cawangan Labuan
turut memperkukuh jaringan
strategik antara universiti den-
gan agensi luar dalam melak-
sanakan program keilmuan
dan pembangunan nilai yang
memberi manfaat kepada
masyarakat.

